
SPØRSMÅL OM ENDRING I RETNINGLINER FOR TILSKOT TIL BEITELAGA FOR UTGIFTER TIL GJETING
Saksdokument:

1. Sak 11/07 og sak 7/15 med vedlegg i fjellstyret.
2. E-post frå Vågå Avløysarlag SA av 08.02.22 til fjellstyret. 

3. Notat som viser tilskot med gjeldande retningsliner og med endra retningsliner. 

Saksutgreiing:

Vågå Avløysarlag søkjer på vegne av beitelaga om at fjellstyret endrar retningslinene for tilskot til beitelaga for lønsutgifter til gjeting gjeldande frå og med 2021. I søknaden står det m.a:
Etter at vi vart ein del av Innlandet gjekk samla tilskot frå fylket til beitelaga ned med ca. 20 %. I tillegg vart tilskotet til dokumentert løna tilsyn borte og erstatta med litt auka driftstilskot pr. slept dyr. Dette straffar da dei mest aktive beitelaga som sjølvsagt har størst driftskostnader og leier inn eksternt tilsyn i tillegg til eige tilsyn. Søkjer derfor om at avgrensinga på kr. 15.000 pr. beitelag blir fjerna evt. dobla og at tilskotssatsen blir auka frå 20 %  til 25 %. 
Gjeldande retningsliner vart behandla fyrste gongen i sak 11/07, og det vart fatta følgjande vedtak:

For organisert gjeting av sau i Langmorkje og Nordherad statsallmenningar, vil fjellstyret frå 2007 og inntil vidare gje 20 % av kostnadane i tilskot til beitelaga for utgifter til gjetar, med eit maksimalbeløp på kr. 15.000,- pr. lag. For Nordherad beitelag som også omfattar område med privat grunn, vil fjellstyret gje 10 % av kostnadene. Tilskotet vil bli utbetalt når rekneskapet frå beitelaga føreligg. 

I 2014 søkte Vågå Avløysarlag om å heve prosentsatsen frå 20 til 25 % i Langmorkje og frå 10 til 12,5 % i Nordherad. Dette fordi det statlege tilskotet til lønna tilsyn til beitelag vart omlagt og sterkt redusert frå 2013. Fjellstyret behandla søknaden i sak 7/15, og det vart fatta følgjande vedtak:
Fjellstyret viser til saksutgreiinga, og avslår søknaden frå Vågå avløysarlag om å heve prosentsatsen ang. tilskot til beitelaga for utgifter til gjetar. For organisert gjeting av husdyr i Langmorkje statsallmenning vil fjellstyret difor halde fram med å gje 20 % av kostnadane i tilskot til beitelaga for utgifter til gjetar. For Nordherad beitelag som også omfattar område med privat grunn, gjev fjellstyret 10 % av kostnadene. Det blir sett eit maksimalbeløp på kr. 15.000,- pr. lag. I tillegg vil fjellstyret gje kr. 5.000,- årleg til Vågå Avløysarlag i tilskot for å administrere gjetarordninga for beitelaga. Samla tilskot vil som tidlegare år bli utbetalt når rekneskapet frå beitelaga føreligg. 

Grunngjevinga for vedtaket i 2015 var at fjellstyret meinte dagens prosentsats var på eit bra nivå, og fjellstyret har gjeve eit bra tilskot til beitelaga i mange år. Fjellstyret hadde også underskot i rekneskapet både i 2012 og i 2014. I saksutgreiinga står det elles at dersom den økonomiske situasjonen for fjellstyret endrar seg positivt framover og staten ikkje bidreg med tilskot, bør det vera naturleg å vurdere retningslinene på nytt. Dei kr. 5.000,- til administrasjonsutgifter var eit beløp som avløysarlaget «plussa på» for ein del år sidan. 
Vurdering:

Fjellstyret har i budsjettet for 2021 budsjettert med kr. 100.000,- til denne tilskotsordninga, og har på denne måten gjeve eit «signal» om å eventuelt endre på retningslinene. Fjellstyret har også opplevd gode overskot dei siste åra. Som opplyst i søknaden, har det statlege tilskotet frå fylket nå gått ned med ca. 20 %. 
Det blir ikkje lagt fram noko innstilling i saka. Eventuelle merknader frå saksbehandlar blir lagt fram direkte i møtet. 
Vedtak:
Samrøystes: For organisert gjeting av husdyr i Langmorkje og Nordherad statsallmenningar, vil fjellstyret frå 2021 og inntil vidare gje 25 % av lønskostnadar i tilskot til beitelaga for utgifter til gjetar, med eit maksimalbeløp på kr. 30.000 pr. lag. For Nordherad beitelag og Baksida beitelag som også omfattar område med privat grunn, vil fjellstyret gje 12,5 % av kostnadene. Tilskotet vil bli utbetalt når rekneskap frå beitelaga føreligg, med sum for lønskostnad med gjetar. Fjellstyret vil ikkje vidareføre tilskotet på kr. 5.000 til administrasjon. 
Rett utskrift. Går til: 
Vågå Avsløysarlag SA v/Kjetil Stade
Tessand beitelag v/Aase Odnes

Stuttgongkampen beitelag v/Mathias Snerle

Fuglhøe beitelag v/Per Sveahaugen

Hindflye beitelag v/Kåre Fjøsne

Russdalen beitelag v/Sverre Blankenborg

Besstrondfjellet beitelag v/Jo Øien

Leirungsdalen beitelag v/Anne Kristine P. Solbakken

Baksida beitelag v/Odd Magne Oden

Nordherad beitelag v/Rune Morten Ryen
Kopi til: 

Innlandet Revisjon v/Anne Hesthagen

